
 

14-11-2018 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka. 

 

Naalakkersuisunut apeqqut:  

1. Qaqortup mittarfissaanut misissuinissat (silaannaap aalaruluttarneranut) kingulliit 

aaliangiisuulluinnartut ingerlanneqarnerat sumut killippat ? 

2. Misissuinerit ingerlanneqarsimanngippata tamanna sumik patsiseqarpa ? 

3. Mittarfissuassat suliarineqalerpata Qaqortumi mittarfik aningaassaliissutissanit 2,1 

milliartiusunit ilanngullugu aningaasalerneqassava? 

4. Qallunaat naalagaaffiata aningaasaliissutaannit Qaqortup mittarfissaa ilanngullugu 

aningaasalersorneqassava? 

(Inatsisartuni ilaasortaq Stine Egede, Inuit Ataqatigiit) 
 
 
Tunngavilersuut: 
 
Siusinnerusukkut § 37 atorlugu apeqquteqaatinni 244-mik normulerneqarsimasumi, ulloq 26. September 

2018  akineqarpunga Kalaallit Airports A/S, Mittarfeqarfiit, Air Greenland, ASIAQ aamma FORCE Qaqortumi 

mittarfimmut tikikkiartornermi aalaruluttarnermut misileraalluni timmisartornerit aallartinnissaanut 

piareersimasut. Paaserusuppara maanna suliaq sumut killinnersoq. 

Inersuarmi oqallinnermi ersarissumik Qaqortup mittarfissaata qanoq aningaasalersorneqarnissaannik 

akissuteqartoqannginnera nangiarnartoqartippara. Taamaattumik Qallunaat Naalagaaffiata 

piginneqataassuteqalernissaanut qanoq piumasaqaateqartoqarnissaa nalutillugu, ernianillu nunap 

avataanut aniatitassatta qanoq angitiginissaat nalutillugu, Qaqortumi nuna immikkoortuani 

mittarfiliornissamut aningaasalersuinissaq qanoq pissanersoq paaserusunnarsivoq. 

 Apeqqutitta ullut suliffiusut qulit qaangiutsinnagit akineqarnissaat kissaatigaara.  


